LAMPIRAN 1B
	[image: image1.jpg]UNIVERSITI PUTRA MALAYSIA
[periLmMy BERBAKT]

]I




	PANDUAN PENCALONAN

Hadiah Universiti, Universiti Putra Malaysia
	



PANDUAN PENCALONAN

HADIAH UNIVERSITI (PRASISWAZAH)
1.0  LATAR BELAKANG
1.1 Hadiah universiti (Prasiswazah) adalah hadiah peringkat universiti yang dikurniakan kepada graduan dan pelajar bacelor cemerlang berdasarkan kriteria ditetapkan mengikut kategori hadiah. Ianya disampaikan oleh DYMM Tuanku Canselor Universiti Putra Malaysia semasa Majlis Konvokesyen pada setiap tahun.
1.2 Lapan (8) kategori hadiah peringkat universiti (Prasiswazah) adalah seperti berikut:
	BIL.
	HADIAH
	PENAJA

	1.
	Anugerah Pingat Emas Canselor
	Universiti Putra Malaysia

	2.
	Anugerah Pelajaran Diraja
	Majlis Raja-Raja Malaysia

	3.
	Pingat Emas Alumni
	Persatuan Alumni UPM

	4.
	Pingat Emas Yayasan 

Pak Rashid
	Yayasan Pak Rashid

	5.
	Pingat Emas Prof. Emeritus, 

Tan Sri Dr. Rashdan Baba
	Tan Sri Emeritus Dr. Rashdan Baba

	6.
	Pingat Putra Agribio  
	Universiti Putra Malaysia

	7.
	Hadiah Syed Kechik
	Kumpulan Syed Kechik Sdn. Bhd.

	8.
	Pingat Razlan Putra
	Dato’ Seri DiRaja Syed Razlan Ibni Syed Putra Jamalulail


2.0    MAKLUMAT DAN KRITERIA PENCALONAN
Maklumat umum dan kriteria pencalonan hadiah universiti (Prasiswazah) adalah seperti di Lampiran 1 yang mengandungi perkara berikut:.
2.1 Maklumat Umum 
Maklumat umum Hadiah Universiti (Prasiswazah) seperti penaja, bilangan penerima anugerah dan bentuk hadiah diterangkan di dalam Lampiran 1.
2.2 Syarat Kurniaan

Syarat kurniaan bagi Hadiah Universiti (Prasiswazah) dibahagikan kepada syarat umum dan syarat khusus seperti berikut:

a) Syarat Umum 
Calon mestilah memenuhi syarat asas seperti berikut:

i. memperolehi CGPA 3.50 ke atas; 

ii. tidak pernah gagal atau megulang kursus; 

iii. tidak pernah dikenakan tindakan tatatertib; 

iv. pelajar sepenuh masa.
b) Syarat Khusus 
Calon dinilai berdasarkan syarat khusus yang mempunyai komponen penilaian berikut:
i. Peringkat Pengajian

Calon merupakan pelajar tahun akhir pengajian peringkat Bacelor kecuali bagi calon Hadiah Syed Kechik.

ii. Peringkat Kecemerlangan
Calon dinilai berdasarkan pencapaian dalam akademik, penglibatan dalam ko-kurikulum, kepimpinan serta mempunyai nilai tambah yang lain.

iii. Peringkat Pencapaian 
Pencapaian calon yang dinilai, dipecahkan seperti berikut dengan pemberat yang berbeza mengikut kategori hadiah:

1. Akademik

2. Kepimpinan

3. Ko-kurikulum

4. Lain-lain (Perkhidmatan Komuniti dan Sukarelawan, Pencapaian Komunikasi BI dan Pencapaian Latihan Industri)

[ Perincian syarat kurniaan adalah seperti di Lampiran 1]
3.0 KRITERIA KHUSUS UNTUK PENILAIAN

Secara keseluruhan, pelajar yang dicalonkan adalah yang melibatkan diri secara berterusan dengan program-program yang meningkatkan kemahiran insaniah iaitu;

a. Kemahiran Berkomunikasi

b. Pemikiran Kritis dan Kemahiran Menyelesaikan Masalah

c. Kemahiran Kerja Berpasukan

d. Pembelajaran Berterusan dan Pengurusan Maklumat

e. Kemahiran Keusahawanan

f. Etika dan Moral Profesional

g. Kemahiran Kepemimpinan
3.1 Akademik
Akademik calon dinilai melalui purata nilaian gred keseluruhan (PNGK) atau CGPA. CGPA minima untuk melayakkan pelajar/graduan dicalonkan adalah 3.75. 
3.2 Kepimpinan

Kepimpinan calon yang dinilai adalah berdasarkan peringkat seperti kolej kediaman, antarabangsa/kebangsaan/universiti/, persatuan/kelab dan fakulti. Ianya turut mengambil kira jawatan yang disandang. 

Calon hendaklah mempunyai ciri kepimpinan yang berwibawa, menunjukkan komitmen yang tinggi dalam kepimpinan dan mempunyai kualiti kepimpinan yang cemerlang dalam perancangan, pelaksanaan dan pengurusan aktiviti ko-kurikulum. Calon juga perlu memiliki kemahiran komunikasi dan kemahiran-kemahiran lain yang berkaitan serta mempunyai perwatakan kepimpinan yang boleh diteladani.

3.3 Ko-kurikulum

Ko-kurikulum calon yang dinilai adalah berdasarkan dua sub-komponen berikut:

a) Penglibatan Aktiviti

Penglibatan aktiviti yang dinilai adalah berdasarkan peringkat penglibatan dan jawatan disandang dalam aktiviti seperti berikut:

1. aktiviti sukan; 
2. aktiviti ketahanan fizikal dan mental seperti mendaki gunung, kembara, ekspedisi, perkhemahan, berkayak, berjalan kaki, ‘rock climbing’, ‘abseiling’, ‘water rafting’, penerokaan gua dan rimba, berakit dan belayar; 
3. aktiviti kebudayaan dan kesenian seperti program teater, seni tari, puisi, seni mempertahankan diri, dikir barat dan permainan tradisional;  
4. aktiviti kreatif seperti rekacipta, penulisan, debat, dan syarahan;
5. aktiviti kursus; seminar dan bengkel seperti mengambil bahagian sama ada sebagai peserta, ahli panel, pembentang kertas kerja, fasilitator dan sebagainya.

b) Pemenang Aktiviti

Calon yang menang dalam aktiviti juga mempunyai nilai tambah yang diambil kira mengikut peringkat kemenangan seperti  kolej kediaman, antarabangsa/kebangsaan/universiti/,persatuan/kelab dan fakulti dan kedudukan kemenangan seperti Johan, Naib Johan serta Ketiga.

3.4 Lain-lain

Penilaian lain yang diambil kira mengikut kategori hadiah universiti (Prasiswazah) adalah seperti berikut:

a) perkhidmatan komuniti dan sukarelawan (kerja-kerja amal dan kebajikan kepada masyarakat dan terlibat dalam program seperti bakti siswa, aktiviti rakan muda, pemeliharaan alam sekitar, aktiviti-aktiviti yang melibatkan anak-anak yatim, warga tua, warga istimewa);
b) pencapaian dalam komunikasi Bahasa Inggeris (dinilai melalui borang skor seperti di Lampiran 4a);  

c) pencapaian dalam latihan industri (merujuk keputusan yang dimaklumkan dan disahkan oleh fakulti serta selaras dengan keputusan di dalam Sistem Maklumat Pelajar (SMP)); dan
d) Pencapaian dalam sukan (dinilai melalui borang skor seperti di item D4 dalam skema pemarkahan)
4.0 PROSES PENCALONAN
4.1 Pihak Fakulti boleh mengumum dan mengemukakan maklumat pencalonan kepada mana-mana calon yang layak berdasarkan dokumen berikut:
a) Maklumat dan Kriteria Pencalonan seperti di Lampiran 1; 

b) Borang Pencalonan Hadiah Universiti seperti di Lampiran 2;

c) Laporan Pencapaian Calon seperti di Lampiran 3; 

4.2 Pihak fakulti boleh merujuk maklumat penilaian berikut untuk makluman dan memudahkan pengurusan pemilihan calon di peringkat fakulti:

a) Panduan Skema Pemarkahan Hadiah Universiti (Prasiswazah) seperti di Lampiran 4 (skema ini digunakan oleh pihak urus setia di Bahagian Urus Tadbir Akademik, UPM untuk proses pengiraan markah setelah mendapat maklumat berserta dokumen pencalonan yang lengkap dari fakulti); dan
b) Borang Skor Penilaian Temubual Bahasa Inggeris bagi Kategori Hadiah Universiti : “Pingat Emas Yayasan Pak Rashid), seperti di Lampiran 4a (Pihak fakulti boleh menggunakan borang skor ini sebagai panduan untuk memilih calon hadiah universiti  bagi kategori “Pingat Emas Yayasan Pak Rashid”, semasa proses saringan di peringkat fakulti. Borang skor ini digunakan oleh pihak urus setia di Bahagian Urus Tadbir Akademik, UPM untuk proses penilaian BI di peringkat universiti bagi calon Pingat Emas Yayasan Pak Rashid) .
4.3 Panduan ini dan Lampiran 1 hingga 4a boleh dimuat turun (download) di laman web Bahagian Kemasukan dan Bahagian Urus Tadbir Akademik: www.akademik.upm.edu.my.
4.4 Borang permohonan hendaklah diisi dengan betul dan tepat beserta dengan perkara berikut:

a) sekeping foto (terkini) berukuran passport (hard copy) yang dilekatkan di borang pencalonan; 

b) laporan pencapaian dengan format/template seperti di Lampiran 3; 

c) sijil-sjil penglibatan, penghargaan, penyertaan; surat penghargaan dan sebarang bahan bukti penglibatan atau pencapaian yang telah disahkan oleh Pegawai Kerajaan Kumpulan Pengurusan dan Profesional yang sedang berkhidmat di UPM.
d) surat akuan atau pengesahan daripada Pengetua, Dekan atau Penasihat Persatuan dan Kelab, bagi penglibatan/pencapaian yang tiada sijil.

4.5 Maklumat pencalonan hendaklah ditaip menggunakan perisian Microsoft Word berdasarkan format/template di lampiran-lampiran berkaitan yang boleh dimuat turun di laman web Bahagian Kemasukan dan Bahagian Urus Tadbir Akademik, UPM.

4.6 Semua permohonan lengkap hendaklah dikemukakan melalui fakulti (dengan sokongan pegawai di fakulti) dalam bentuk salinan keras (hard copy) dan salinan lembut (soft copy) yang dimuatkan di dalam cakera padat (CD), diletakkan di dalam satu sampul dan diserahkan kepada :

Urus Setia Jawatankuasa Hadiah Universiti
Bahagian Akademik
Tingkat 1, Bangunan Canselori Putra
Universiti Putra Malaysia

43400 UPM Serdang, Selangor

Emel: sitihajar@upm.edu.my 
           Tarikh akhir penghantaran dokumen pencalonan ialah pada 
  30 Ogos 2017 (Rabu)
5.0 LAIN-LAIN

5.1 Calon-calon yang berjaya akan dihubungi oleh Urus Setia Jawatankuasa Hadiah Universiti selewat-lewatnya dua (2) minggu sebelum Majlis Konvokesyen.
5.2 Urus setia Jawatankuasa Hadiah Universiti berhak menolak mana-mana permohonan yang tidak mengikut atau mematuhi kriteria dan syarat yang ditetapkan.

~ Selamat Maju Jaya ~

